
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
শ্মশানের ফুল।


ঐ দেখ্ আশা প্রেমের অঙ্কুর
উঠিছে হৃদয়ে আকাশ চাহি

কত যে কামনা সাধ অভিলাষ
খেলিছে হরষে সঙ্গীত গাহি।—


দেখ্ সে বালিকা প্রফুল্ল যুবতী
কোরকের শোভা নাহিক তায়;

সে রূপের ছটা, সে রূপের হাসি
গগন মেদিনী উছলে যায়।—


এই নাও বলি সমপিছে কোলে
তনয়-জননী তনয় মোরে

সেই সাথে তার জীবনে জীবনে
বাঁধিছে আমায় অটুট ডোরে।–


এখন যুবতী পরিণত নারী
ফাটিছে অধর হাসির ভরে

বলে দেখ দেখি হও কিনা হও
প্রেমের ভিকারী ইহার তরে।—


এই বলি দৃশ্য মিলাল কোথায়
সহসা এমন হইল কেন?

আঁধার জগত আঁধার অম্বর
প্রলয় কালের প্রকৃতি যেন।—

